ԱՄՓՈՓԱԹԵՐԹ

ՊԵՏԱԿԱՆ ՄԻՋՈՑՆԵՐԻ ՀԱՇՎԻՆ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՆՈՐՈԳՎՈՂ) ՕԲՅԵԿՏՆԵՐՈՒՄ ԷՆԵՐԳԱԽՆԱՅՈՂՈՒԹՅԱՆ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԲԱՐՁՐԱՑՄԱՆՆ ՈՒՂՂՎԱԾ  ՄԻՋՈՑԱՌՈՒՄՆԵՐԻ ԿԻՐԱՌՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	հ/հ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված

փոփոխությունները

	1.
	ՀՀ էներգետիկայի և բնական պաշարների նախարարություն 
(03.11.2014թ.

N 01/22.2/4842-14)     
	Որոշման նախագծի վերաբերյալ առաջարկություններ և առարկություններ չկան:
	
	

	2.
	Հ ֆինանսների նախարարություն
(11.11.2014թ. 
N 01/83-5/19773-14)
	   Նախագծի վերաբերյալ ներկայացվել են հետևյալ առաջարկություները.

 1. հստակեցման կարիք ունի «պետական միջոցներ» հասկացությունը: Օրինակ. արդյո՞ք նշված պահանջները վերաբերում են բյուջետային վարկերի և փոխատվությունների հաշվին կամ համայնքներին պետական բյուջեից տրամադրվող բյուջետային աջակցության շրջականերում իրականացվող աշխատանքներին:

  2. Վերակառուցվող և նորոգվող օբյեկտների համար ներկայացված պահանջների պարտադիր իրականացումը չի կարող լինել միանշանակ: Մասնավորապես. հաճախ պետական բյուջեով միջոցներ նախատեսվում են օբյեկտներում մասնակի վերանորոգման և վերակառուցման աշխատանքներ իրականացնելու համար (օրինակ` ներքին և արտաքին ջրամատակարարման համակարգերի, սանհանգույցների և այլ աշխատանքների համար), սակայն Նախագծով նախատեսված պահանջների կիրառման դեպքում այդ օբյեկտներում ենթադրվում են պարտադիր իրականացման ենթակա և զգալի ֆինանսական միջոցներ պահանջող լրացուցիչ աշխատանքներ, որոնց համար միջոցներ չեն նախատեսվել: Ուստի Նախագծով վերակառուցվող և նորոգվող օբյեկտների համար պահանջների պարտադիր կիրառումն անհրաժեշտ է վերանայել:

    3.
Նախագծով անհրաժեշտ է նախատեսել դրույթ, ըստ որի նախատեսված պահանջների կիրառումը չի տարածվի արդեն իսկ նախագծված, ինչպես նաև աշխատանքների իրականացման ընթացքում գտնվող օբյեկտների վրա, այլապես կառաջանա այդ օբյեկտների նախագծանախահաշվային փաստաթղթերի մասսայական վերանայման անհրաժեշտություն և կհանգեցնի աշխատանքների նախահաշվային արժեքների ավելացմանը, որոնց համար կպահանջվեն լրացուցիչ միջոցներ:

 4. Նախագծի 2-րդ կետով սահմանվում է, որ սույն որոշման 1-ին կետով հաստատված հավելվածով նախատեսված պահանջները պարտադիր են պետական միջոցների հաշվին կառուցվող (վերակառուցվող, նորոգվող) օբյեկտների նախագծման, փորձաքննության և շինարարության աշխատանքների պետական գնումների կազմակերպման գործընթացներում ներառելու համար: Մինչդեռ հավելվածով նախատեսված ոչ բոլոր միջոցառումներն են պարտադիր, մասնավորապես` բացի պարտադիր պահանջներից 3-րդ կետով նախատեսված միջոցառումները կարող են լրացուցիչ նախատեսվել:

  5. Նախագծի տեղեկանք-հիմնավորման 1.2 կետի համաձայն` իրականացված միջոցառումների իրականացմամբ հնարավոր է տնտեսել վառելիքաէնեգետիկ ռեսուրսների մոտ 60 տոկոսը և էականորեն կրճատել օբյեկտների շահագործման փորձնական ծրագրերի արդյունքներով ու փորձագիտական գնահատականներով էներգախնայողության և էներգաարդյու-նավետության բարձրացման նվազագույն ծախսերը, իսկ 2-րդ կետի համաձայն` աշխատանքների նախահաշվային արժեքները կարող են ավելանալ ընդամենը 7-10 տոկոսով, կատարված հավելյալ ծախսերի հետգնման ժամկետը կկազմի 7-8 տարի, իսկ օբյեկտների շահագործման ծախսերը ընդհանուր առմամբ կնվազեն ավելի քան 40 տոկոսով` տարեկան կտրվածքով: Այս կապակցությամբ անհրաժեշտ է ներկայացնել նշված գնահատականների համապա-տասխան հաշվարկ-հիմնավորումները, կոնկրետ փորձնական ծրագրերը և դրանց արդյունքները, ինչպես նաև նշված փորձագիտական գնահատականները:
	Ընդունվել է:
Ընդունվել է:
Ընդունվել է: 
Ընդունվել է: 
Ընդունվել է:


	Որոշման նախագծի 2-րդ կետում, ինչպես նաև հավելվածի 1-ին կետում կատարվել են համապատասխան լրացումներ:
Որոշման նախագծում   «պարտադիր պահանջներ» բառերը փոխարինվել են «կիրառման ենթակա միջոցառումներ» բառերով: 

Ինչպես նաև որոշման նախագծի 2-րդ կետը լրացվել է «բացառությամբ մասնակի նորոգվող» բառերով:

Որոշման նախագծի 2-րդ կետի 1-ին ենթակետոում կատարվել է համապատասխան լրացում: 
Նախագծում կատարվել են համապատասխան փոփոխություններ:
Նախագծի տեղեկանք- հիմնավորման մեջ կատարվել են համապատասխան լրացումներ և կցվել է վերլուծական տեղեկանք: 


	3
	ՀՀ արդարադատության նախարարություն (21.11.2014 թ.N 02/9048-14)
	   Նախագծի վերաբերյալ ներկայացվել են հետևյալ առաջարկություները.

    1. նախագծում անհրաժեշտ բոլոր հարցերը կարգավորված չեն: Առաջարկվում է ամբողջությամբ լրամշակել նախագծի հավելվածը՝ այն համապատասխանեցնելով ՀՀ կառավարության 2014 թվականի հուլիսի 31-ի N 777-Ն որոշման 49-րդ կետի պահանջներին:
   2 նախագծի հավելվածի 1-ին կետում «սույնով սահմանվում են» բառերն անհրաժեշտ է փոխարինել «սույն հավելվածով կարգավորվում են» բառերով, իսկ «պահանջները» բառը՝ «պահանջների հետ կապված հարաբերությունները» բառերով՝ համաձայն «Իրավական ակտերի մասին» ՀՀ օրենքի 14-րդ հոդվածի պահանջների:

     3. նախագծի նախաբանում անհրաժեշտ է հղում կատարել նաև ՀՀ կառավարության 2014 թվականի հուլիսի 31-ի N 777-Ն որոշման 49-րդ կետին՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:


    4. նախագծի հավելվածը խմբագրման կարիք ունի՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

	Ընդունվել է: 

Ընդունվել է մասնակի:
Որոշման նախագծի հավելվածի 1-ին կետով նախատեսվում է սահմանել օբյեկտներում էներգախնայողությանը և էներգաարդյունավե-տությանն ուղղված  կիրառման ենթակա միջոցառումները, ուստի նպատակահարմար է  նշված կետում օգտագործել  «սույն հավելվածով սահմանվում են» բառերը:  
Հաշվի առնելով, որ  հավելվածի 1-ի կետի խմբագրման արդյունքում հանվել են նաև «նվազագույն պահանջներ» բառերը և բովանդակային առումով «հարաբերությունների կարգավորման» խնդիր չի առաջանում, «պահանջների հետ կապված հարաբերությունները» բառերի օգտագործման վերաբերյալ առաջարկությունը չի ընդունվել:
Ընդունվել է:

Ընդունվել է:

	Նախագծի հավելվածը լրամշակվել է ՀՀ կառավարության 2014 թվականի հուլիսի 31-ի N 777-Ն որոշման 49-րդ կետի պահանջների համաձայն: 

Նախագծի հավելվածի 1-ին կետը լրամշակվել է:  
Նախագծի նախա-բանում կատարվել են համապատասխան լրացումները:
Նախագիծը խմբագրվել է հաշվի առնելով ներկայացված առաջարկությունը:


ՀՀ քաղաքաշինության նախարար                                                           Նարեկ Սարգսյան






